Mavzu: Fidoying bo’lgaymiz seni, O’zbekiston!

Maqsadlar:
ta'limiy: o‘quvchilar mustaqillik bergan ne’matlarning qadriga yetish, Vatanimizga sodiq bo‘lish muqaddas burch ekanini didaktik materiallar yordamida bilib oladilar; ijodiy fikrlashni, mamlakatimiz taraqqiyotiga, rivojiga munosib hissa qo‘shishni, buning uchun a’lo o‘qish lozimligini, insoniy fazilatlar egasi bo‘lishni o‘rganadilar;
 tarbiyaviy: kichik maktab yoshidagi bolalar ona Vatanga muhabbat, milliy qadriyatlarga hurmat, vatanparvarlik ruhida tarbiyalanadilar;
rivojlantiruvchi: bolalarning Vatan tarixi, buyuk ajdodlarimiz, ulug' siymolar haqidagi bilimlarni kengaytiriladi.
Tayanch kompetensiya elementlari:
Axborotlar bilan ishlash kompetensiyasi: televizor, radiyo, telefon orqali           berilgan xabarlarni gapirib bera olish.
O’z-o’zini rivojlantirish kompetensiyasi: kattalarni hurmat qilish, ularning        nasihatiga amal qilish, jamoat joylarga o’zini tuta bilish.

Milliy va umummadaniy kompetensiyasi: milliy bayramlarni, milliy qadriyatlarni, o’zi yashab turgan tarixiy obidalarni bilish va bir-biridan farqlash.
Mavzuga oid tayanch tushunchalar: vatan, mustaqillik, ota-ona

Dars turi: mustahkamlovchi, yangi tushuncha va bilimlarni shakllantiruvchi.
Dars usullari: yakka tartibda va kichik guruhlarda ishlash, suhbat-munozara, taqdimot, savol-javob.
Dars jihozi: mavzuga mos bukletlar, tarqatma materiallar, rasmlar, testlar,  Vatan timsollari haqidagi slaydlar, DVD-disk.
Darsning borishi
	I.	Tashkiliy qism.
(Dars o‘quvchilarning she’riy salomi bilan boshlanadi).
O‘quvchilar: Assalomu alaykum, aziz ustozim,
Hamisha biz sizga qilamiz ta'zim.
O‘qituvchi: Va alaykum assalom,   bolajonlarim,
Ishonchim, quvonchim, aziz o‘quvchilarim.

O‘quvchilar davomati, salomatligi, sana aniqlab olinadi. Yozgi ta'tilda kimning qayerda hordiq chiqargani, dam olish vaqtida o‘qigan kitoblari, chizgan rasmlari, tayyorlagan gerbarjylarning taqdimoti uyushtiriladi. Yana maktab bag'riga qaytgan o‘quvchilar yozda yod olgan she'rlari, qo‘shiqlarni aytish uchun davra tashkil qilinadi.
	II.	Asosiy qism.
O‘qituvchi: — Bolajonlarim, bugungi darsimizni sermazmun o‘tkazish uchun qanday tilaklar bildirasiz?
(3—4 nafar o‘quvchi tilaklar bildiradi).
— Aziz sinfdoshlarim, men barchangizga quvnoq kayfiyat tilayman!
—  Men esa barchangizni hushyor, intizomli bo‘lishga va o‘zgalar fikrini diqqat bilan tinglashga chaqiraman.
O‘qituvchi: — 2017- yil Yurtboshimiz tomonidan qanday yil deb e’lon qilingan?
O‘quvchi: — « Xalq bilan muloqot va inson manfaatlari».
O‘qituvchi: — Barakalla. Hozir kimning ko‘proq sinchkov, kuzatuvchan ekanini sinovdan o‘tkazamiz. Ya’ni atrofda, mahalla, ko‘chalarda bo‘layotgan o‘zgarishlar, obodonchilik manzaralari haqida fikrlarimizni aytamiz. 
O‘qituvchi: — Mening judayam aqlli, zukko bolalarim, yurtimizdagi yangilanishlarga befarq emasligingizni namoyish etdingiz. Rahmat, sizlarga. Vatan tushunchasini chiroyli ta’rifladingiz. («O'zbekiston — Vatanim» qo‘shig'i ijro etiladi).
III. Yangi mavzu bayoni.
 O‘qituvchi: — Keling, endi bugungi mustaqillik darsimiz mavzusini sizlarning topqirliklaringiz yordamida aniqlaymiz. (26ta test kartochkasi tarqatiladi, javoblardan yangi mavzu kelib chiqadi).

  Bu     yo‘rug‘       olamda         Vatan           bittadir.
O‘qituvchi: — Endi bolalar, 5—6 nafardan iborat kichik guruhlarga bo‘linasiz va 6 tadan rasmi bor konvertlardan birini tanlab olasizlar. (Konvertda mahalla, oila, buvi-yu bobojonlar, osmono‘par binolar, yurtimizda ishlab chiqarilayotgan avtomobillar, «Afrosiyob» tezyurar poyezdi, sportchi bolalar, yangi qurilayotgan uylar kabi rasmlar bo‘lishi mumkin).
O‘quvchilar o‘zaro hamkorlikda ishlab, rasm asosida matn yaratishadi. Guruhlar navbatma-navbat umumlashtirilgan matnlarini o‘qib, taqdimot uyushtirishadi. Ular ijod namunalarini o‘qib eshittiradilar. O‘quvchilar ishlarini himoya qilgach, guruhlar olqishlanadi. Shuningdek, o‘qituvchi sinf jamoasining tuzgan gaplarini umumlashtirib, «Jannatmakon yurtim O‘zbekistonim»,  deya ijodiy ishga sarlavha qo‘yadi.
O‘qituvchi:— Aziz bolajonlarim, O‘zbekiston qanday davlat?
O‘quvchi: — Mustaqil davlat.
O‘qituvchi: — Mustaqilligimiz qachon e’lon qilingan?
O‘quvchi: — O‘zbekiston mustaqilligi 1991- yil 31- avgust kuni e’lon qilingan.
O‘qituvchi: — Qani, aytingchi, 26 yil ichida davlatimiz nimalarga erishdi? (Davlat ramzlari, mustaqillik odimlari, sport yo‘nalishida erishilgan yutuqlar haqida o‘quvchilar bir-birlari bilan savol-javob qilishadi).
Slaydlar orqali mustaqillik yillarida Vatanimizda ro‘y bergan o‘zgarishlar, madaniy ma'rifiy ishlar, yurtimizda amalga oshirilgan obodonlashtirish, diyorimizda qad ko‘targan muhtasham binolar, yoshlarga yaratilgan keng imkoniyatlar haqida lavhalar ko‘rsatiladi va sarlavha qo‘yadi. 
O‘qituvchi:
Ey bilmdon bolajonlar,
Qani, o‘ylab ko‘raylik,
Biz kimlarning vorislari,
Bir-bir sanab o‘taylik.
O‘quvchi: — Amir Temur, Alisher Navoiy, Mirzo Ulug‘bek, Zahiriddin Muhammad Bobur, Imom Buxoriy, Ibn Sino, Xorazmiy kabi ta’rifi dunyoga mashhur buyuk bobolarning avlodlarimiz. (O‘quvchilar buyuk siymolar haqida she’rlar aytadilar, kompyuterda ularning portretlari aks etgan slayd namoyish etiladi).
IV.  Mustahkamlash.
O‘qituvchi: — Aziz bolajonlar, har bir inson uchun Ona bitta, Vatan yagona. Bu ikki so‘z orasida shunday mushtaraklik borki, adiblarimiz Vatan haqida ijod qilsa, albatta, «Ona» so‘zini, onalar haqida so‘z ketsa, «Vatan» so‘zini keltiradilar. Bu ikki so‘z bilan birga 26 yildan buyon bir kalom o‘z jarangi ila yurtimizda yashayotgan har bir insonning qalb tubiga singib ketdi. Bu — «Mustaqillik» so‘zidir. Mustaqillik tufayli siz va sizning tengdoshlaringiz O‘zbekiston nomini dunyoga taratmoqda. Prezidentimiz ham «O‘zbekistondagi barcha bolalar mening bolalarimdir», «Bizdan kelajak avlod uchun ozod va obod Vatan qolsin», degan fikrlarini sizlarga ishonch bilan, a’lo o‘qishlaringizga oq [image: C:\Documents and Settings\User\Мои документы\439fd6bca94e2e1cedae1a3fbcd04f51.jpg]yo‘l tilab bildirganlar.
O‘qituvchi:  bugungi darsimiz sizga yoqdimi? Darsda yana nimalarni bilishni xohlardingiz''
O‘quvchi: — Ustoz, do‘stlarimni she’riyat bo‘stoniga taklif qilmoqchiman. (5—6 nafar o‘quvchi o‘rtasida bahru bayt tarzida ona Vatan, istiqlol haqida she'r, g’azallarni ifodali o‘qish musobaqasi o‘tkaziladi).
V.  Dars yakuni.
[bookmark: _GoBack]  	O‘qituvchi: — Aziz bolajonlarim, bugungi darsimizning sermazmun, qiziqarli o‘tishida yordam berganingiz uchun barchangizga rahmat aytaman. (Dars yakunida guruhlar ishi tahlil qilinib, darsda faol qatnashgan o‘quvchilar reyting asosida baholanadi va rag’batlantiriladi).
VI. Uyga vazifa. Vatan haqida ijodiy ish tayyorlab kelish.

